
Иш рақами: 1-2206-2301/21	                                                                              Биринчи инстанцияда раислик
Маърузачи судья: М.Самандаров				                      қилган судья: Ж.Ахмедов
		
Хоразм вилоят суди
жиноят ишлари бўйича судлов ҳайъати
апелляция инстанциясининг 
А ЖР И М И


2023 йил июль ойининг 24 куни Хоразм вилоят суди жиноят ишлари бўйича судлов ҳайъати ўз биносида, очиқ суд мажлисида, судья М.Самандаровнинг раислигида, ҳайъат судьялари Ш.Раззаков ва Д.Муратовдан иборат таркибда, судья катта ёрдамчиси Н.Юлдашеванинг котибалигида, тарафлардан Хоразм вилоят прокуратураси бўлим прокурори Ғ.Иброхимов, судланган И.Қўчқаров ва унинг ҳимоячиси, адвокат А.Матризаев, жабрланувчи А.Уразбаеванинг иштирокида, судланган И.Қўчқаров томонидан апелляция тартибида келтирилган шикоятни кўриб чиқиб, қуйидагиларни 

А  Н  И  Қ  Л  А  Д  И:
 
Жиноят ишлари бўйича Гурлан туман судининг 2023 йил 26 июндаги ҳукмига кўра,
		
1986 йил 24 март куни Хоразм вилояти, Гурлан туманида туғилган, ўзбек, Ўзбекистон фуқароси, маълумоти ўрта, оилалик, 2 нафар фарзанди бор, судланмаган, ишсиз, Гурлан тумани, Деҳқон маҳалласи, Коинотлар кўчаси, 
19-уйда яшаб келган, унга нисбатан 2023 йил 07 февраль куни қўлланилган “муносиб хулқ атворда бўлиш ҳақида”ги тилхат эҳтиёт чораси, жиноят ишлари бўйича Гурлан туман судининг 2023 йил 17 апрелдаги ажримига асосан “қамоққа олиш” тарзидаги эҳтиёт чорасига ўзгартирилиб қидирув эълон қилинган, 2023 йил 15 май куни ушланиб, Ўзбекистон Республикаси ИИВ ҳузуридаги ЖИЭД 6-минтақавий ҳудуд 11-сон тергов ҳибсхонасига жойлаштирилган Қўчқаров Иноят Ражаббоевич,

Ўзбекистон Республикаси ЖКнинг 122-моддаси 1-қисми билан 6 ой озодликдан маҳрум қилиш жазосига судланган.
Жазони манзил колонияларда ўташ белгиланган.
Судланган И.Қўчқаровдан жабрланувчи А.Уразбаева фойдасига 8.605.178 сўм ундириш белгиланган.
Суднинг ҳукмига кўра, И.Қўчқаров, фуқаролик ишлари бўйича Шовот туманлараро судининг 2020 йил 14 декабрдаги суд буйруғига асосан, қарздор Қўчқаров Иноят Ражаббоевичдан ундирувчи Уразбаева Азиза Рузимбаевна фойдасига икки нафар вояга етмаган фарзандининг моддий таъминоти учун улар вояга етгунига қадар ҳар ойдаги иш ҳақи ва бошқа даромадларининг                   1/3 миқдорида алимент тўлаши лозим бўлиб, И.Қўчқаров 2021 йил 1 сентябрь кунидан 2022 йил 1 май кунига қадар жами 7.980.222 сўм алимент пулларини тўлашдан бўйин товлаб келганлиги учун жиноят ишлари бўйича Гурлан туман судининг 2022 йил 20 май кунги қарорига асосан 15 сутка маъмурий қамоқ жазоси қўлланилган бўлсада, бундан тегишли хулоса чиқармасдан маъмурий жазо қўлланилганидан сўнг 2022 йил 01 майдан 2023 йил 01 февралга қадар икки ойдан ортиқ муддатда жами 10.605.178 сўм алимент тўловларини тўлашдан қасддан бўйин товлаб келган.
Судланган И.Қўчқаров томонидан келтирилган шикоятда, жабрланувчи А.Уразбаеванинг унга нисбатан даъво жанжали йўқлигини инобатга олган ҳолда, суд томонидан тайинланган жазони енгиллаштириб, озодликдан маҳрум қилиш билан боғлиқ бўлмаган жазо тайинлашни сўраган.
Судлов ҳайъати, судья М.Самандаровнинг маърузасини, судланган И.Қўчқаров ва унинг ҳимоячиси адвокат А.Матризаевнинг шикоятни қаноатлантириш ҳақидаги, прокурор Ғ.Иброҳимов ҳамда жабрланувчи А.Уразбаеванинг суд ҳукмини ўзгаришсиз, апелляция шикоятини қаноатлантирмасдан қолдириш ҳақидаги фикрларини эшитиб, жиноят иши ҳужжатларини таҳлил қилиб, апелляция шикоятида келтирилган важларни жиноят иши ҳужжатлари билан бирга кўриб чиқиб, суд ҳукмини ўзгаришсиз, шикоятни қаноатлантирмасдан қолдиришни лозим топди.
Судланган И.Қўчқаровнинг суд мажлиси жараёнида аниқланган жиноий айби, ўзининг айбига тўлиқ иқрорлик билдириб берган кўрсатувидан ташқари, жабрланувчи А.Уразбаева, гувоҳ Б.Атажановнинг суддаги кўрсатуви, фуқаролик ишлари бўйича Шовот туманлараро судининг 2020 йил 14 декабрь кунги суд буйруғи, ижро иши юритиш ҳақидаги қарор, огоҳлантириш хатлари, далолатномалар нусхаси, алимент қарзини ҳисоблаш тўғрисидаги қарор, суриштирув даврида олинган тушунтириш хатлари ва иш бўйича ҳақиқатни аниқлаш учун Ўзбекистон Республикаси ЖПКда назарда тутилган тартибда топилган, текширилган ва баҳоланган далиллар ҳамда бошқа объектив далиллар йиғиндиси билан тасдиқланади.
Судлов ҳайъати судланувчи И.Қўчқаровнинг шикоятидаги жабрланувчи А.Уразбаеванинг унга нисбатан давъоси йўқлиги ҳақида келтирган важлари билан келишмайди.
Чунки, апелляция суд мажлисида сўралган жабрланувчи А.Уразбаева, суд буйруғига асосан, собиқ турмуш ўртоғи И.Қўчқаров икки нафар вояга етмаган фарзандларининг моддий таъминоти учун улар вояга етгунига қадар тўлаши лозим бўлган 10.605.178 сўм алимент тўловининг 2.000.000 сўмини тўлаганлиги, қолган қисмини, яъни 8.605.178 сўмини тўлмаганлиги сабабли унга нисбатан даъвоси борлиги, алимент пулларининг ундириб беришни сўраб кўрсатув берди. 
Биринчи босқич суди томонидан мазкур жиноят иши Ўзбекистон Республикаси ЖПКнинг 22-моддаси талабларига риоя қилинган ҳолда кўрилиб, аниқланиши лозим бўлган барча ҳолатлар синчковлик билан тўла ва холисона текширилиб, судланган И.Қўчқаровнинг айби суд муҳокамасида ЖПКнинг 94, 95-моддалари талабларига мувофиқ ҳолда баҳо берилган далиллар билан асослантирилган ва унинг жиноий ҳаракати Ўзбекистон Республикаси ЖКнинг 122-моддаси 1-қисми билан тўғри квалификация қилинган.
Биринчи босқич суди томонидан, судланган И.Қўчқаровга нисбатан жазо тайинлашда Ўзбекистон Республикаси ЖКнинг 55-56-моддалари талабларига риоя қилиб, Ўзбекистон Республикаси Олий суди Пленумининг 2006 йил 3 февралдаги “Судлар томонидан жиноят учун жазо тайинлаш амалиёти тўғрисида”ги 1-сонли қароридаги раҳбарий тушунтиришдан келиб чиқиб, қилмишнинг ижтимоий хавфлилик даражасини ва содир этилган жиноятнинг характерини, жиноят содир қилишдаги ролини, зарар миқдорини инобатга олиб шунингдек айбига иқрорлиги, оилавий аҳволи, муқаддам судланмаганлиги, етказилган зарарни қисман қоплаганлиги каби айбни енгиллаштирувчи ҳолатларни инобатга олган ҳолда унга нисбатан айбли деб топилган модда санкциясида назарда тутилган озодликдан маҳрум қилиш жазосини тайинлаб, қонуний ва асосли хулосага келган.
Юқоридагиларга асосан, апелляция судлов ҳайъати суд ҳукмини ўзгартириш ёки бекор қилиш учун асослар мавжуд эмас деб хисоблайди.
Ўзбекистон Республикаси ЖПКнинг 49713, 49726, 49731-моддаларига амал қилиб, судлов ҳайъати,

А Ж Р И М    Қ И Л Д И:

Жиноят ишлари бўйича Гурлан туман судининг 2023 йил 26 июндаги Қўчқаров Иноят Ражаббоевичга нисбатан чиқарилган ҳукми ўзгаришсиз, апелляция шикояти қаноатлантирилмасдан қолдирилсин.
Апелляция инстанцияси судининг ажрими устидан Ўзбекистон Республикаси Олий суди жиноят ишлари бўйича судлов ҳайъатига кассация тартибида шикоят, протест билдирилиши мумкин. 


Раислик қилувчи:			                                            М.Самандаров 

Ҳайъат судьялари:			                                   Ш.Раззаков

